
 
 

 

 

 
ᐃᓱᒪᒋᔭᓯ ᐊᑑᑎᖃᕐᖓᑕ! 
ᓂᕐᔪᑏᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖏᑦ (SARA) ᐃᑲᔪᖅᑐᐃᔪᑦ 
ᑲᓇᑕᒥ ᓯᓚᕐᔪᐊᒥ ᐱᓕᕆᓂᐊᕐᓂᖏᓐᓂ ᐱᐅᖅᓱᐊᕐᓗᑎᑦ ᐆᒪᔪᓂᒃ 
ᐊᔾᔨᒌᓐᖏᑦᑐᓂᒃ ᒪᓕᒐᖅᑎᒍᑦ ᐸᖅᑭᔭᐅᓗᑎᒃ ᓂᕐᔪᑏᑦ 
ᐅᓗᕆᐊᓇᖅᑐᒦᑦᑐᑦ ᓄᖑᑐᐃᓐᓇᕆᐊᓕᒃ 
ᓄᖑᑉᐸᓪᓕᐊᒍᓐᓇᑎᓪᓘᓐᓃᑦ. ᓂᕐᔪᑏᑦ ᐅᓗᕆᐊᓇᖅᑐᒦᑦᑐᑦ 
ᐱᖁᔭᖏᑦ (SARA) ᐃᓕᓴᖅᓯᓯᒪᒻᒪᑕ ᑲᓇᑕᒥᐅᑕᓕᒫᓂᒃ 
ᐱᓕᕆᔭᕆᐊᖃᕐᓂᖏᓐᓂ ᐱᐅᖅᓱᐊᕐᓂᑎᒍᑦ ᓂᕐᔪᑎᓂᒃ. 
ᐃᓱᒪᓕᐅᓚᐅᓐᖏᓐᓂᖏᓐᓂ ᐋᕐᓗᐊᑦᑎᐊᑦ 
(Phocoena phocoena), ᐅᐊᓐᓇᖅᐸᓯᖓᓐᓃᑦᑐᓂᒃ ᐋᑦᓛᓐᑎᒃ, 
ᐃᓚᓕᐅᔾᔭᐅᓂᐊᕐᒪᖔᖅ ᑲᓇᑕᒥ ᑎᑎᕋᖅᓯᒪᔪᓂᒃ ᓂᕐᔪᑎᓂᒃ 
ᐅᓗᕆᐊᓇᖅᑐᒦᑦᑐᓂᒃ, ᑐᓴᕈᒪᒐᓗᐊᖅᑐᒍᑦ ᐃᓱᒪᒋᔭᔅᓯᓐᓂ, 
ᒪᑯᓂᖓ ᓄᓇᒥ ᐱᕈᖅᑐᓂᒃ, ᐱᖅᑯᓯᖏᓐᓂ ᖃᓄᕐᓗ 
ᐊᑦᑐᐃᓂᖃᕋᔭᒪᕐᖔᑕ ᒪᑭᒪᔾᔪᑎᔅᓴᑎᒍᑦ ᐅᕝᕙᓘᓐᓃᑦ 
ᑎᑎᕋᖅᑕᐅᓂᓐᖏᑉᐸᑕ ᒪᓕᓪᓗᑎᑦ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᑦ 
ᐱᖁᔭᖏᑦ (SARA). 

ᐃᓚᓯᓪᓗᓂ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓄᑦ 
ᓯᕗᓪᓕᖅᐹᒥ ᐃᓱᒪᓕᐅᕆᐊᖃᖅᑐᒍᑦ ᓂᕐᔪᑏ 
ᓇᓗᓇᐃᖅᑕᐅᒋᐊᖃᕐᒪᖔᑕ ᒪᓕᑦᑐᒋᑦ ᓂᕐᔪᑏᑦ 
ᐅᓗᕆᐊᓇᖅᑐᒦᑦᑐᑦ ᐱᖁᔭᖏᑦ (SARA) 
ᖃᐅᔨᓴᖅᑕᐅᓚᐅᖅᑎᓪᓗᒍ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᑦ 
ᓄᖑᑐᐃᓐᓇᕆᐊᓖᑦ ᓂᕐᔪᑏᑦ ᑲᓇᑕᒥ (COSEWIC). ᑲᑎᒪᔨᕋᓛᑦ 
ᖃᓄᐃᓕᖓᓕᕐᓂᖏᑦ ᓄᖑᑐᐃᓐᓇᕆᐊᓖᑦ ᓂᕐᔪᑏᑦ ᑲᓇᑕᒥ 
(COSEWIC), ᐃᒻᒥᒃᑰᖅᑐᓂᒃ ᑲᑎᒪᔨᕋᓛᓂᑦ ᐱᓕᕆᔨᒻᒪᕆᓐᓂᒃ, 
ᕿᒥᕐᕈᓪᓗᑎᑦ ᖃᓄᐃᓕᖓᓕᕐᓂᖏᓐᓂ ᐊᑐᐃᓐᓇᕐᓂᑦ 
ᖃᐅᔨᓴᐅᑎᒥᓂᕐᓂᑦ, ᓄᓇᓕᓐᓂ ᐆᒪᔪᑦ ᒥᔅᓵᓄᑦ, 
ᓄᓇᖃᖅᑳᖅᑐᒥᓃᓪᓗ ᖃᐅᔨᒪᓂᖏᓐᓂ. ᑲᑎᒪᔨᕋᓛᑦ 
ᖃᓄᐃᓕᖓᓕᕐᓂᖏᑦ ᓄᖑᑐᐃᓐᓇᕆᐊᓖᑦ ᓂᕐᔪᑏᑦ ᑲᓇᑕᒥ 
(COSEWIC) ᑎᓕᓯᑦᑕᓕᖅᑯᑦ ᓂᕐᔪᑎᓂᒃ ᑲᒪᖃᑦᑕᖅᑐᓂᒃ 
ᐅᓗᕆᐊᓇᖅᑐᒦᒻᒪᖔᑕ ᑲᓇᑕᒥ (ᓲᕐᓗ ᓄᖑᑉᐸᓪᓕᐊᒻᒪᖔᑕ, 
ᐅᓗᕆᐊᓇᖅᑐᒦᒻᒪᖔᑕ, ᐃᓱᒫᓗᓇᖅᑐᒥᒻᒪᖔᑕ).  
ᖃᐅᔨᓴᕇᖅᓯᒪᓕᖅᑲᑕ, ᑲᓇᑕᒥ ᒐᕙᒪᒃᑯᑦ ᐃᓱᒪᓕᐅᓕᕐᓗᑎᑦ 
ᐃᓚᓕᐅᑎᒋᐊᖃᕐᒪᖔᑕ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓂᒃ. 
ᐱᓕᕆᖃᑎᖃᕐᓂᖅ ᐱᒻᒪᕆᐅᒻᒪᑦ ᓄᐊᑦᑎᓪᓗᑎᑦ ᐃᓱᒪᒋᔭᐅᔪᓂᒃ  

 
ᐊᑦᑐᐃᓂᖃᕈᓐᓇᕐᓂᖏᓐᓂ ᐸᖅᑭᔭᐅᓂᖏᓐᓂ ᓂᕐᔪᑏᑦ ᒪᓕᑦᑐᒋᑦ 
ᓂᕐᔪᑏᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖏᑦ (SARA). 

ᐋᕐᓗᐊᑦᑎᐊᑉ ᒥᔅᓵᓄᑦ 
ᐋᕐᓗᐊᑦᑎᐊᑦ ᒥᑭᓂᖅᐹᖑᑕᑕᑦ ᑎᑳᒍᓪᓕᓂᒃ, ᑖᒃᑯᐊ 
ᑎᑳᒍᓪᓕᓃᓐᖔᖃᑕᐅᔪᑦ, ᑎᑳᒍᓪᓕᑐᐃᓐᓇᕐᓂᑦ, 
ᓯᒡᒍᑭᓐᓂᖅᓴᐅᓪᓗᑎᑦ ᑎᑳᒍᓕᓂᑦ. ᐊᕐᓇᓪᓗᐃᑦ ᐊᖏᓂᖅᓴᐃᑦ 
ᐊᖑᓴᓪᓗᓐᓂᑦ ᐃᓚᖏᓐᓂ ᑲᓇᓐᓇᒦᑦᑐᑦ ᑕᑭᓂᓖᑦ 1.7 ᒦᑕᓂᒃ 
ᐅᖓᑖᓅᕈᓐᓇᖅᑐᑦ. ᓂᐊᖁᖏᑦ ᐊᒻᒪᓗᑭᑖᖑᓂᖅᓴᐃᑦ 
ᓯᒡᒍᑭᓐᓂᖅᓴᐅᓪᓗᑎᑦ (ᑎᑳᒍᓪᓕᓂᒃ). ᑎᒥᖏᑦ ᒥᑭᓂᖅᓴᐃᑦ 
ᓴᓐᖏᔪᑲᓪᓚᐅᔮᕐᓂᖅᓴᐅᓪᓗᑎᑦ, ᓴᖅᐱᖏᓪᓗ 
ᐄ−ᖑᐊᖑᓂᖅᓴᐅᓪᓗᑎᑦ ᕿᑎᓪᓗᐊᖓᓃᑦᑐᑦ ᑐᓄᐊᓂ.  
ᑎᒥᖏᑕ ᐊᒥᐊᖏᑦ ᕿᓐᓂᖅᑕᑦ ᑐᓄᐊᒍᑦ ᓴᓂᕋᖏᑦ ᐊᔾᔨᒌᖃᑦᑕᖏᑦᑐᑦ 
ᖃᓄᐃᑦᑑᓂᖏᓪᓗ (ᐊᔾᔨᓐᖑᐊᖅ 1). ᓴᓂᕋᖏᑦ ᓯᐊᕐᓇᕈᔪᐃᑦ ᖃᑯᐊᖓᔪᑦ, 
ᓈᖓ ᐊᒥᐊᖃᓐᖏᓂᖅᓴᐅᓪᓗᓂ. ᐊᔾᔨᒌᖃᑦᑕᖏᒻᒥᔪᑦ ᕿᓐᓂᓕᕇᑦ ᐃᔨᖏᑦ, 
ᑕᓪᓗᖏᑦ ᖃᓂᖏᓪᓗ. ᐊᑕᐅᓯᖅ ᐊᒥᓱᓪᓘᓐᓃᑦ ᑕᑭᔪᑯᑖᒥᑦ ᖃᓂᖓᒍᑦ 
ᓴᖅᐱᖏᓐᓄ ᐊᒥᐊᑯᑖᖃᕐᒥᔪᑦ. 

 

ᐊᔾᔨᓐᖑᐊᖅ 1: ᐋᕐᓗᐊᑦᑎᐊᖅ (Harbour Porpoise) 

ᐋᕐᓗᐊᑦᑎᐊᑦ ᐃᖏᕐᕋᑲᖅᐹᓗᐃᑦ, ᐊᔾᔨᒌᓐᖏᑦᑐᓂᒃ 
ᐃᖃᓗᕋᓛᖅᑐᓲᑦ ᑕᓕᑯᑖᓕᕈᓗᓐᓂᓪᓗ, ᖁᓖᓪᓕᒐᑦ, ᑲᕕᓯᓖᑦ, 
(hake) ᐆᒐᕐᓗ ᐊᔾᔨᒌᓐᖏᑦᑕᖏᓐᓂᓪᓗ ᓂᕆᓲᑦ.  

ᐊᕐᓇᓪᓗᐃᑦ ᐋᕐᓗᐊᑦᑎᐊᑦ ᐃᓐᓇᕈᓲᑦ ᐅᑭᐅᑦ ᑎᓴᒪᑦ ᑕᓪᓕᒪᓘᓐᓃᑦ 
ᐊᓂᒍᖅᑎᓪᓗᒋᑦ ᓇᔾᔨᖃᑦᑕᓕᓲᑦ ᐊᕐᕌᒍᑕᒫᑦ. ᕿᓚᒥᐅᓂᖅᓴᖅ ᐆᒪᓲᑦ 
ᐊᓯᖏᓐᓂ, ᑕᓖᓪᓚᔫᓂᑦ ᐃᓐᓇᓵᕈᓲᕐᓂᑦ ᐅᖓᑕᐅᔾᔨᓲᑦ.  

ᑲᑎᒪᑎᑦᑎᓂᖅ ᐱᓕᕆᖃᑎᖃᕐᓂᓪᓗ ᐃᓚᓕᐅᔾᔭᐅᑐᐃᓐᓇᕆᐊᖃᕐᓂᖓᓐᓂ ᐋᕐᓗᐊᑦᑎᐊᑦ ᑎᑎᕋᖅᑕᐅᓗᑎᑦ 
ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓂᒃ ᒪᓕᑦᑐᒋᑦ ᓂᕐᔪᑏᑦ ᐅᓗᕆᐊᓇᖅᑐᓃᒦᑦᑐᑦ ᐱᖁᔭᖏᑦ 

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᕐᓂᐊᕐᖓᑕ ᑲᓇᑕᒥᐅᑕᕐᓂᑦ ᐅᐊᓐᓇᖅᐸᓯᖓᓐᓂ ᐋᑦᓛᓐᑎᒃ ᐋᕐᓗᐊᑦᑎᐊᕐᓂᑦ 
ᐃᓚᓕᐅᔾᔭᐅᖁᔭᐅᔪᑦ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᓂᒃ ᐃᓱᒫᓗᓇᖅᓯᑎᑕᐅᓗᑎᑦ. 



 
 

 

 

ᑲᓇᑕᐅᑉ ᑲᓇᓐᓇᖓᓂ, ᐋᕐᓗᐊᑦᑎᐊᑦ ᑲᖏᖅᑐᒥᓲᑦ ᐸᑎᒥ 
(Fundy) ᓂᐊᖁᔭᐅᓇᕐᒥᓗ (Niaqonaujang) (Cape Aston), 
ᓂᒋᐊᓃᑦᑐᑦ ᑲᖏᖅᑐᒑᐱᒻᒥ ᕿᑭᖅᑖᓗᒻᒥ ᐅᖓᓯᓐᓂᖃᖅᑐᖅ 70°N 
(ᐊᔾᔨᒥᓐᖑᐊᖅ 2), ᖃᖓᑕᓲᒃᑯᑦ ᖃᐅᔨᓴᓲᑦ ᐋᕐᓗᐊᑦᑎᐊᕐᓂᑦ 
ᐅᐊᓐᓇᖅᐸᓯᖓᓐᓂ ᓅᐸᓪᓛᑦ ᐊᒻᒪᓗ ᐅᐊᓐᓇᖓᓂ ᓴᐃᑦ ᓗᐊᕋᓐᔅ 
(Gulf of St. Lawrence). ᐋᕐᓗᐊᑦᑎᐊᑦ ᐃᓄᐃᓴᓲᑦ ᑕᒫᓂ 
ᐃᓄᑑᓪᓗᑎᑦ ᐱᖓᓲᓪᓗᑎᓪᓘᓐᓃᑦ, ᐃᓛᓐᓂᒃᑯᑦ ᖁᓕᐅᓲᖑᒻᒥᔪᑦ, 
ᐃᓄᒋᐊᕌᓗᓂᓐᓂ ᑕᑯᔪᖃᓚᐅᓲᖅ (100+) ᓂᕿᔅᓴᓯᐅᖅᑎᓪᓗᒋᑦ.   

ᐊᔾᔨᓐᖑᐊᖅ 2: ᐋᕐᓗᐊᑦᑎᐊᑦ ᐅᐊᓐᓇᖅᐸᓯᖓᓐᓃᑦᑐᑦ ᐋᑦᓛᓐᑎᒃ.   

ᑕᐃᒫᒃ ᐊᑎᖃᓐᖓᑕ, ᐋᕐᓗᐊᑦᑎᐊᑦ ᐃᓛᓐᓂᒃᑯᑦ ᐃᒪᕕᒻᒦᓲᑦ 
ᖃᖏᖅᑐᕈᓗᓐᓂᓪᓘᓐᓃᑦ, ᐊᐅᔭᒃᑰᒐᔪᑦᑐᖅ. ᑭᓯᐊᓂᓕ, 
ᐃᑎᔪᐊᓗᒻᒦᓲᑦ, ᑕᐅᓄᖓᖃᐃ 400−ᒦᑕᓂᒃ ᐃᑎᓂᓕᒻᒥᑦ. 
ᓂᓪᓕᓇᖅᑐᒦᓲᖑᓂᖏᓐᓄᑦ ᐅᖅᓱᒃᑭᐅᓂᐃᓴᑦ. ᓂᐱᖏᓪᓗ 
ᑐᓴᖅᓴᐅᑦᑎᐊᖅᑐᑎᑦ ᖃᑕᐃᑦᑐᑎᓪᓗ ᐊᑭᐊᔪᓂᑦ ᑐᓵᓲᑦ 
(ᓂᕿᔅᓴᖏᓐᓂ) ᐊᓯᖏᓐᓂᓪᓗ ᓄᓇᓂᑦ.  

ᖃᓄᐃᓕᖓᓂᖏᑦ ᐋᕐᓗᐊᑦᑎᐊᑦ ᑳᓇᑕᐅᑉ ᐃᒪᖓᓐᓂ.  
ᐅᐊᓐᓇᖅᐸᓯᖓᓐᓃᑦᑐᑦ ᐋᑦᓛᓐᓂᑎᒃ ᐋᕐᓗᐊᑦᑎᐊᑦ 
ᖃᐅᔨᓴᖅᑕᐅᕋᑖᓚᐅᖅᑐᑦ ᐃᓱᒫᓗᓇᖅᑐᒋᔭᐅᓪᓗᑎᓪᓗ ᑲᑎᒪᔨᕋᓛᑦ 
ᖃᓄᐃᓕᖓᓕᕐᓂᖏᑦ ᓄᖑᑐᐃᓐᓇᕆᐊᓖᑦ ᓂᕐᔪᑏᑦ ᑲᓇᑕᒥ 
(COSEWIC) ᒪᐃᒥ 2022−ᖑᑎᓪᓗᒍ. ᒪᓕᑦᑐᒋᑦ ᓂᕐᔪᑏᑦ 
ᐅᓗᕆᐊᓇᖅᑐᒦᑦᑐᑦ ᐱᖁᔭᖏᑦ (SARA), ᐃᓱᒫᓗᓇᖅᑐᒦᖁᔭᐅᔪᑦ 
ᐅᓗᕆᐊᓇᖅᑐᒦᓕᕈᓐᓇᕐᖓᑕ ᐅᕝᕙᓘᓐᓃᑦ 
ᓄᖑᑐᐃᓇᕆᐊᖃᕐᓂᖏᓐᓄ ᓂᕐᔪᑏᑦ ᐱᔾᔪᑎᒋᓪᓗᒋᓗ ᐊᓯᖏᑦ 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᐅᓗᕆᐊᓇᖅᑐᒦᒋᐊᖏᑕ.  

 

ᓱᒻᒪᑦ ᐋᕐᓗᐊᑦᑎᐊᑦ ᖃᐅᔨᓴᖅᑕᐅᓇᓱᐊᖅᑲᑦ 
ᐃᓱᒫᓗᓇᖅᑐᒦᒻᒪᖔᑕ? 
ᓂᐅᕐᕈᑎᖃᕋᓱᐊᖅᑐᑦ ᐃᖃᓗᓕᕆᔩᑦ ᐅᖃᖅᓯᒪᒻᒪᑕ ᐱᒻᒪᕆᐅᒻᒪ 
ᐅᓗᕆᐊᓇᖅᑐᒦᒻᒪᑕ ᐋᕐᓗᐊᑦᑎᐊᑦ. ᐱᔮᖅᑯᑕᐅᓐᖏᑦᑐᓂᑦ 
ᓄᓗᐊᖅᑕᐅᓲᖑᒻᒪᑕ ᐃᖅᑲᒦᑦᑐᓄᑦ, ᐅᓂᑦᑐᑎᓪᓘᓐᓃᑦ, 
ᑲᓕᑕᐅᓪᓗᑎᓪᓘᓐᓃᑦ ᓄᓗᐊᕐᓄᑦ. ᖃᑦᑎᓪᓚᕆᓐᓂ ᐱᖃᑦᑕᕐᒪᖔᑕ 
ᓇᓗᓇᖅᑑᒐᓗᐊᖅ ᑭᓯᐊᓂᓕ ᖃᑦᑏᓐᓇᕈᖅᐹᓪᓕᖅᓯᒪᔪᑦ 
ᑕᐃᒪᐃᑦᑐᓄᑦ ᐱᔭᐅᑳᓪᓚᖃᑦᑕᖅᑐᑎᑦ ᐃᖃᓗᒐᓲᑎᓄᑦ. 

ᐊᓯᖏᓪᓕ ᐅᓗᕆᐊᓇᖅᑐᒦᒍᑕᐅᒍᓐᓇᕐᒥᔪᑦ ᓂᐱᓕᐊᓗᐃᑦ (ᓲᕐᓗ 
ᐃᒪᒃᑰᖅᑐᑦ, ᓴᓇᕙᓪᓕᐊᔪᓄᑦ ᓯᔾᔭᒥ ᐊᓄᕆᓐᓄᑦ ᑐᓴᖅᓴᐅᔪᑦ, 
ᐅᓕᓐᓃᑦ, ᒪᓖᑦ ᓴᓐᖏᓂᖏᑦ, ᐅᖅᓱᐊᓗᖅᓯᐅᖅᑏᑦ ᒑᓯᓯᐅᖅᑏᑦ), 
ᐃᖃᓗᒐᓱᑦᑏᑦ (ᓂᕿᔅᓴᖅᓯᐅᖅᑏᑦ ᐆᒪᔪᑦ), ᐊᓯᕙᖅᑏᑦ, ᐃᓚᔅᓴᐃᑦ 
ᓱᕈᓐᓇᖅᑐᑦ, ᖁᐱᕐᕈᐃᑦ, ᐅᓗᕆᐊᓇᖅᑐᑦ ᐃᒪᕐᒥ ᐱᕈᖅᑐᑦ 
ᒥᑭᔫᑎᐊᓗᐃᑦ, ᓯᓚᓪᓗ ᐊᓯᔾᔨᐸᓪᓕᐊᓂᖓᓐᓂ. 

ᓱᓕᕋᔭᖅᑲᓪᓕ ᓇᓗᓇᐃᖅᑕᐅᑉᐸᑕ ᐋᕐᓗᐊᑦᑎᐊᑦ 
ᐃᓱᒫᓗᓇᖅᑐᒦᓕᕐᓗᑎᑦ ᒪᓕᑦᑐᒋᑦ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᑦ 
ᐱᖁᔭᖏᑦ (SARA)? 
ᓇᓗᓇᐃᖅᑕᐅᑉᐸᑕ ᐋᕐᓗᐊᑦᑎᐊᑦ ᐃᓱᒫᓗᓇᖅᑑᓕᕐᓗᑎᑦ, 
ᓂᕐᔪᑏᑦ ᓄᖅᑲᖓᑎᑕᐅᒍᓐᓇᕋᔭᕐᖏᑦᑐᑦ ᒪᓕᑦᑐᑎᑦ ᓂᕐᔪᑏᑦ 
ᐅᓗᕆᐊᓇᖅᑐᒦᑦᑐᑦ ᐱᖁᔭᖏᑦ (SARA) (ᐱᖃᓯᐅᑎᓪᓗᒋᑦ 
ᓄᖑᑕᐅᓂᖏᓐᓄᑦ, ᐋᓐᓂᖅᑕᐅᓂᖏᓐᓄᑦ, ᐸᕝᕕᓴᑦᑕᐅᓂᖏᓐᓄᑦ, 
ᐱᔭᐅᓂᖏᓐᓄᑦ, ᑎᒍᐊᖅᑖᖑᓂᖏᓐᓄᑦ, ᓂᐅᕕᐊᖑᓂᖏᓐᓄᑦ, 
ᓂᐅᕐᕈᑕᐅᓂᖏᓐᓄᑦ ᑕᐅᖅᓰᒍᑕᐅᓂᖏᓐᓄᓪᓘᓐᓃᑦ). ᑭᓯᐊᓂᓕ, 
ᑲᓇᑕᐅᑉ ᒐᕙᒪᒃᑯᖏᑦ ᐊᐅᓚᑦᑎᔾᔪᑎᒥᑦ 
ᐸᕐᓇᐅᑎᓕᐅᕆᐊᖃᕋᔭᑦᑐᑦ ᑕᒪᒃᑯᓂᖓ 
ᐱᐅᖅᓱᐊᓂᕐᒨᖓᒐᔭᖅᑐᓂᒃ ᐋᕐᓗᐊᑦᑎᐊᕐᓂᑦ ᑲᓇᑕᐅᑉ ᐃᒪᖏᓐᓂ. 
ᐊᐅᓚᑦᑎᔾᔪᑎᒧᑦ ᐸᕐᓇᐅᑎ ᐱᓕᕆᖃᑎᖃᕋᔭᖅᑐᑦ 
ᓄᓇᖃᖅᑳᖅᑐᒥᓂᕐᓂᑦ ᑲᑐᔾᔨᖃᑎᒌᓐᓂᒃ ᑎᒍᒥᐊᖅᑎᓂᓪᓗ. 
ᑮᓇᐅᔭᖅᑕᖃᒃᑲᓐᓂᕈᓇᑐᐃᓐᓇᕆᐊᓖᑦ ᖃᐅᔨᓴᖅᑎᓄᑦ 
ᖃᐅᔨᓴᕆᐊᓕᓐᓄᑦ ᐱᐅᖅᓱᐊᕋᓱᓐᓂᒧᓪᓗ. 
 
 

 

 

 
ᐊᓯᖏᓐᓂ ᖃᐅᔨᒋᐊᕐᕕᔅᓴᖅ 

• COSEWIC ᖃᐅᔨᓴᕐᓂᖅ ᖃᓄᐃᓕᖓᓕᕐᓂᖏᓪᓗ ᐅᓂᒃᑳᑦ 
(2022)  

ᐃᓕᔅᓯᓐᓂ ᑐᓴᕈᒪᒐᑦᑕ ᖃᓄᖅ ᐊᑦᑐᐃᓂᖃᕈᓐᓇᕋᔭᕐᒪᖔᑕ 
ᐃᓚᓕᐅᔾᔭᐅᑉᐸᑦ ᐃᓚᓕᐅᔾᔭᐅᖏᑉᐸᓪᓘᓐᓃᑦ ᐋᕐᓗᐊᑦᑎᐊᑦ, 
ᐅᐊᓐᓇᖅᐸᓯᖓᓐᓃᑦᑐᑦ ᐋᑦᓛᓐᑎᒃ, ᑎᑎᕋᖅᑕᐅᓗᑦ ᓂᕐᔪᑏᑦ 
ᐅᓗᕆᐊᓇᖅᑐᒦᑦᑐᓂᒃ ᒪᓕᑦᑐᒋᑦ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᓄᑦ 
ᐱᖁᔭᐃᑦ ᐃᓱᒫᓗᓇᖅᑐᒦᓕᕐᓗᒋᑦ. 

ᐅᖃᐅᓯᕆᔭᓯ ᐱᒻᒪᕆᐅᒻᒪᑕ. 

ᐊᐱᖅᑯᓰᑦ ᑭᐅᓗᒋᑦ: ᐃᓕᔅᓯᓐᓂ ᑐᓴᕈᒪᖃᒐᑦᑕ. 

https://wildlife-species.canada.ca/species-risk-registry/virtual_sara/files/cosewic/sr%20Harbour%20Porpoise%202022_e.pdf
https://wildlife-species.canada.ca/species-risk-registry/virtual_sara/files/cosewic/sr%20Harbour%20Porpoise%202022_e.pdf

